
Sarajevo, 21.05.2024. godine


VIJEĆU UNIVERZITETA U SARAJEVU-FAKULTETA POLITIČKIH NAUKA


Na osnovu člana 61. Zakona o visokom obrazovanju („Službene novine Kantona Sarajevo“, broj: 36/22) i člana 64. stav 81. Statuta Univerziteta u Sarajevu, a u vezi sa odredbom člana 40. Pravila studiranja za treći ciklus studija na Univerzitetu u Sarajevu, Senat je na 66. redovnoj sjednici održanoj 28.02.2024. godine, donio Odluku o obrazovanju Komisije za ocjenu radne verzije  doktorske disertacije doktorantice Mihaele Tomović, MA pod naslovom „BEZBJEDNOSNE DIMENZIJE SAVREMENIH EKOLOŠKIH PRIJETNJI U BOSNI I HERCEGOVINI“ u sljedećem sastavu:


Dr. Sead Turčalo, vanredni profesor, predsjednik
Dr. Izet Beridan, profesor emeritus, mentor, član
Dr. Darvin Lisica, redovni profesor, član


Na osnovu člana 41. Pravila studiranja na trećem ciklusu studija na Univerzitetu u Sarajevu, dana 26.03.2024. godine zakazana je i održana prezentacija radne verzije projekta doktorske disertacije doktorantkinje Mihaele Tomović. Nakon što su članovi Konisije saslušali uvjerljivo izlaganje doktorantice Tomović o radnoj verziji doktorske disertacije, Komisija je sa izraženim zadovoljstvom, uz određeni broj sugestija-usmeno (a član Komisije prof. Lisica i u pisanoj formi), zadužila kandidatkinju da sugestije Komisije inkorporira u korigovanu verziju disertacije. 
Korigovana verzija doktorske disertacije upućena je na softversku provjeru, detekciju plagijarizma. Nakon dobijenih rezultata provjere (12%), kandidatkinja je izvršila detaljnu analizu i otklonila uočene manjkavosti. One su se najčešće ticale općih mjesta koja u razumijevanju naučnog sadržaja (citati) nisu plagijarizam, već opće prihvaćeni model u metodologiji društvenih istraživanja pri teorijkom pristupu pojmovnoj analizi i teorijskoj osnovi rada.
Na osnovu člana 43. Pravila studiranja na trećem ciklusu studija na Univerzitetu u Sarajevu, Komisija je sačinila sljedeći


                                                       I Z V J E Š T AJ


1. Bibliografski podaci o kandidatu

Mihaela Tomović rođena je 29.07.1980. godine u Gospiću, Republika Hrvatska. Po završetku srednje škole 1999. godine upisuje Višu školu za obrazovanje vaspitača u Subotici, koju završava 2002. godine nakon čega upisuje Učiteljski fakultet u Somboru i diplomira u roku 2004. godine. Od 2007. godine zaposlena u JU Osnovnoj školi u Han Pijesku kao profesor razredne nastave. Akademske 2011/2012. upisala je Drugi ciklus studija na Filozofskom fakultetu Pale te po završetku, 2013. godine dobija zvanje Magistar razredne nastave. Zbog želje za sticanjem novih znanja akademske 2016/2017. upisuje se na Treći ciklus studija na Fakultetu političkih nauka, smjer Sigurnosne i mirovne studije u Sarajevu. Sve ispite polaže u roku. Prosječna ocjena trećeg ciklusa studija je 9,25. U periodu 2016.-2020. godine obavljala je funkciju predsjednika Foruma za bezbjednost građana i bila član Štaba za vanredne situacije opštine Han Pijesak. Učesnik je velikog broja konferencija, seminara i edukacija iz bezbjednosnih, obrazovnih i drugih naučnih oblasti. Recenzent je knjige autora Milke Tošič ,,U mom zemanu“. U martu 2024. uzima učešće u IV međunarodnom naučnom skupu „Savremeni izazovi i prijetnje bezbjednosti“ prezentovanjem rada „Bezbjednosna percepcija savremenih ekoloških prijetnji i rizika iz ugla nevladinih organizacija u Bosni i Hercegovini“.



2. Prikaz sadržaja doktorske disertacije

	Doktorska disertacija pod nazivom ,,Bezbjednosne dimenzije savremenih ekoloških prijetnji u Bosni i Hercegovini” sadrži uvod, metodološki okvir rada, šest  poglavlja od čega pet teorijiskih i jedno empirijsko poglavlje, zaključna razmatranja, navođenje literature, priloga, skraćenica kao i popis slika, tabela i grafičkih prikaza.
Pri izradi doktorske disertacije korišten je veliki broj domaće i strane literature od toga 5 enciklopedija i leksikona, 65 knjiga, 63 časopisa, 119 legislativnih i normativnih akata (konvencije, strategije, izvještaji i druga akta) te 86 elektronskih izvora.
Intencija ove doktorske disertacije je da se kroz teorijski i empirijski dio rada ukaže na značaj bezbjednosti od ekoloških prijetnji koje su nažalost sastavni dio svakog društva bez obzira da li je riječ o razvijenim ili nerazvijenim državama. 
	Nakon uvodnog dijela i upoznavanja sa metodološkim okvirom na samom početku rada prvi dio ,,Bezbjednost i njene dimenzije” posvećen je definisanju bezbjednosti i njenih dimenzija. Dat je i koncept ekološke bezbjednosti kao i zapažanja savremenih bezbjednosnih paradigmi i izazova te bezbjednosna politika Bosne i Hercegovine.
	U drugom dijelu rada naslovljenom ,,Ekologija i zaštita životne sredine” daje se osvrt na pojam ekologije i značaj zaštite životne sredine od prirodnih, antropogenih i ostalih uzročnika zagađenja. Razmatra se i ekološka politika kako na nivou Bosne i Hercegovine tako i regionalnom i međunarodnom nivou. Obzirom na nepobitni značaj ekološke svijesti i obrazovanja kao značajnog uslova njenog razvoja pokušava se ukazati na temeljne vrijednosti jednog društva koje su od suštinske važnosti za razvoj i napredak društva. 
	Treći dio rada ,,Ekološka bezbjednost u međunarodnom i domaćem pravu” pruža uvid u ekološku bezbjednost u međunarodnom i domaćem pravu dajući pregled najznačajnijih međunarodnih konvencija, ugovora, protokola, direktiva i sporazuma, ali i uvid u zakonske propise iz oblasti zaštite životne sredine na nivou Bosne i Hercegovine.
	Četvrto poglavlje ,,Bezbjednosne dimenzije savremenih ekoloških prijetnji i ekološka zaštita u Bosni i Hercegovini” obuhvata detaljnije upoznavanje sa različitim savremenim ekološko bezbjednosnim rizicima i prijetnjama sa posebnim osvrtom na ruralne i urbane unutar kojih se razmatraju poljoprivredne, hemijske, industrijske ekološke prijetnje. Takođe se govori o ekološkim prijetnjama i ekološkoj zaštiti vode, vazduha, zemljišta i šume u Bosni i Hercegovini kao i o otpadu kao veoma značajnoj ekološkoj prijetnji. Unutar ovog poglavlja date su i studije slučaja onih ekoloških prijetnji koje su smatrane za najveće ekološke bezbjednosne probleme u periodu pisanja rada i trajanja empirijskog istraživanja. Kao organizacije koje kroz svoje djelovanje, ponekad i neprimjetno imaju  uticaj na razvoj ekološke svijesti, unapređenje kvaliteta života i stanja životne sredine, rješavanje ekoloških prijetnji razmatrana je uloga i učešće nevladinih organizacija, vojnih kapaciteta, civilne zaštite i religije.
	Peti dio rada posvećen je empirijskom istraživanju u kojem se detaljno objašnjava metodologija, rezultati istraživanja i analiza dobijenih rezultata kako bi se postavljene hipoteze potvrdile ili odbacile.
	U posljednjem šestom poglavlju rada ,,Perspektive ekološke bezbjednosti i mogućnosti prevencije savremenih ekoloških prijetnji u Bosni i Hercegovini” govori se o perpektivama ekološke bezbjednosti i mogućnosti prevencije savremenih ekoloških prijetnji u Bosni i Hercegovini kao i o mogućim benefitima nakon usvajanja normi i preporuka Evropske unije. 
	Na samom kraju rada data su zaključna razmatranja, popis literature, prilozi, skraćenice i biografija kandidata.

3. Mišljenje i prijedlog Komisije

	Doktorska disertacija Mihaele Tomović je originalan i samostalan teorijsko-empirijski istraživački rad u koji je doktorantica uložila višegodišnji kreativni istraživački napor, profesionalno, naučno i praktično iskustvo.
	U izradi doktorske disertacije kandidatkinja je uspješno definirala teorijom zasnovan problem i predmet istraživanja.Teorijske osnove rada utemeljila je na obimnoj literaturi i izvorima kojima je ekologija fokus istraživanja i time izvela zavidnu pojmovnu analizu, kao osnovu za svoja teorijska i empirijska istraživanja.
	U saradnji s mentorom doktorantica Tomović je sačinila plan empirijskog istraživanja i svoje samostalno istraživanje provela na teritoriji cijele Bosne i Hercegovine, a po tom znalački izvršila analizu svojih istraživanja sa zaključcima i preporukama.
	Poseban kvalitet ove disertracije predstavlja osnovu za nova istraživanja ekoloških prijetnji i izazova u sadašnjosti i budućnosti na prostorima Bosne i Hercegovine, ali i šire, čime ekološku sigurnost valja stavljati u fokus koji ona zaslužuje sa stanovišta društva, ali donosilaca odluka na nivou države.
	Komisija jednoglasno konstatira da doktorska disertacija Mihaele Tomović zadovoljava relevantne akademske uzuse naučnoga rada. Cijeneci iskazane karakteristike, obilježja i predhodne ocjene, te ukupan naučni doprinos analiziranoga rada, Komisija predlažeVijeću Univerziteta u Sarajevu-Fakulteta političkih nauka da prihvati ovaj Izvještaj i zakaže javnu odbranu doktorske disertacije Mihaele Tomović, MA pod naslovom: “Bezbjednosne dimenzije savremenih ekoloških prijetnji u Bosni i Hercegovini”.

